
[bookmark: page2]Opće informacije o studijskom programu


1.1.Naziv studijskog programa

Historija Bosne i Hercegovine u XIX i XX stoljeću

1.2.Nositelj studijskog programa

Filozofski fakultet Univerziteta u Tuzli: Odsjek za historiju

1.3.Vrsta studijskog programa

Treći ciklus studija – Doktorski studij

1.4.Način izvođenja nastave na studijskom programu

Redovni, vanredni ili studij učenjem na daljinu, ili kombinovanjem ova tri načina studiranja.

1.5.Akademski i stručni naziv nakon završetka studija

Doktor društvenih nauka iz područja historije

1.6.Naučna oblast:

Historija – novi vijek i savremeno doba


1. Naziv studijskog programa, studijske oblasti, usmjerenja

Studijski program: Historija Bosne i Hercegovine u XIX i XX stoljeću

Naučna oblast, usmjerenje: Historija – novi vijek i savremeno doba

2. Način realizacije studijskog programa

Nosilac studijskog programa Historija Bosne i Hercegovine u XIX i XX stoljeću je Odsjek za historiju Filozofskog fakulteta u Tuzli.

Treći cilus studija (Doktorski studij) se se izvodi po studijskim godinama i semestrima, a traje tri studijske godine, odnosno šest semestara. Obim doktorskog studija vrednuje se sa 180 ECTS bodova. U jednoj studijskoj godini obim studijskog programa iznosi 60 ECTS bodova, odnosno 30 ECTS bodova u jednom semestru.

Studijski program se realizira kroz nastavu, naučnoistraživački rad, izradu i odbranu doktorske disertacije. Nastavni proces se izvodi kroz predavanja, seminare (pristupne radove), konsultacije.

Nastavnik na trećem ciklusu studija može biti redovni ili vanredni profesor, odnosno docent koji, kao autor ima najmanje jedan naučni rad iz oblasti na kojoj izvodi nastavu, objavljen u časopisu indeksiranom u međunarodnim naučnim bibliografskim bazama (CC, SCI, SCIE, SSCI, AHCI, ERIH, ECON LIT, MathSciNet (Mathematical Reviews).


Po ukazanoj potrebi, nastavnik u nastavi trećeg ciklusa studija može biti redovni/vanredni profesor, odnosno docent koji kao autor ima najmanje tri naučna rada iz oblasti na kojoj izvodi nastavu, objavljena u drugom/im relevantnom/im časopisu/ima.


Odluku o načinu izvođenja nastave koja će se organizovati donosi Vijeće doktorskog studija.

U prvom semestru student sluša tri obavezna predmeta. Položeni predmeti donose mu po 7 (ECTS) bodova, što ukupno iznosi 21 (ECTS) bodova. Kroz naučnoistraživačke aktivnosti student ostvaruje još 9 (ECTS) bodova. Bodovi koji se ostvaruju po osnovu slušanja i polaganja nastavnih predmeta iz nastavnog plana i programa evidentiraju se upisom ECTS bodova i ocjena u prijavu i indeks od strane predmetnih nastavnika. Devet (9) ECTS bodova koje student ostvaruje po osnovu samostalnog istraživačkog projekta, evidentira u prijavu i indeks profesor kod koga je samostalni istraživački projekat rađen. U konačnom zbiru student treba da ostvari 30 (ECTS) bodova. U toku prvog semestra student može da se opredijeli za potencijalnog mentora (supervizora).

U drugom semestru student sluša jedan obavezni i dva izborna predmeta, koji nose po 7 (ECTS) bodova, što ukupno iznosi 21 (ECTS) bodova. Izborni predmeti se biraju sa liste izbornih predmeta uz saglasnost potencijalnog mentora (supervizora). U drugom semestru student ima obavezu da uradi nacrt istraživanja doktorske disertacije što mu donosi još 9 (ECTS) bodova, a isti (nacrt) odobrava potencijalni mentor. U konačnom zbiru student treba da ostvari 30 ECTS bodova. Bodovi koji se ostvaruju po osnovu slušanja i polaganja nastavnih predmeta iz nastavnog plana i programa evidentiraju se upisom ECTS bodova i ocjena u prijavu i indeks od strane predmetnih nastavnika. Devet (9) ECTS bodova koje student ostvaruje po osnovu izrađenog projekta (nacrta) doktorske disertacije, na osnovu izjave potencijalnog mentora (supervizora), unose se u prijavu i indeks i iste potpisuje potencijalni mentor.

U toku trećeg semestra studija student prijavljuje prijedlog teme doktorske disertacije (projekta). Kandidat pokreće postupak prihvatanja teme doktorske disertacije podnošenjem prijave Vijeću studija. Prijava sadrži:

· opšte podatke o kandidatu, biografiju i popis radova kandidata,
· naslov predložene teme,
· podatke o predloženom mentoru i njegovim kompetencijama,
· obrazloženje teme i očekivani izvorni naučni doprinos predloženog istraživanja,

· izjavu da nije prijavio doktorski rad sa istovjetnom i sličnom temom na drugom studiju
Univerziteta, odnosno na drugom Univerzitetu.

Vijeće doktorskog studija imenuje komisiju od 3 ili 5 članova od kojih je većina iz naučne oblasti iz koje je predložena tema. Jedan od članova komisije u pravilu je sa drugog univerziteta. Komisija razmatra prihvatljivost prijedloga teme i određuje nastavnika (supervizora) koji je potencijalni mentor, koji će usmjeravati studenta kod pripreme projekta doktorske disertacije. Komisija sačinjava izvještaj o ocjeni predložene teme i dostavlja ga na usvajanje Vijeću doktorskog studija.

U trećem semestru na osnovu Izvještaja komisije o ocjeni projekta (predložene teme) doktorske disertacije u prijavu i indeks unosi se 20 ECTS bodova koje potpisuje mentor. Deset (10) ECTS bodova upisuje mentor u indeks i prijavu:

1. Na osnovu zapisnika sa održanog predavanja rezultata samostalnog istraživačkog rada studentima drugog ciklusa studija na Univerzitetu u Tuzli ili nekom drugom javnom univerzitetu,

2. Prezentacije  projekta  doktorske  disertacije  na  kongresu  –  konferenciji  uz  dokaz
organizatora konferencije.
U trećem semestru student treba da ostvari 30 ECTS bodova.

U četvrtom semestru student radi na pripremi usmene odbrane projekta doktorske disertacije. Student je dužan da do početka petog (V) semestra pristupi izradi i odbrani projekta. Projekt se brani pred komisijom od 3 ili 5 članova od kojih je većina iz oblasti iz koje je predložena tema. Odbrana projekta je javna. Odbrana projekta se može organizovati i putem video konferencije ukoliko član(ovi) komisije sa drugog univerziteta ima(ju) prebivalište/boravište izvan Tuzlanskog kantona, a što komisija unosi u zapisnik sa odbrane projekta. Komisija sačinjava izvještaj o odbrani projekta i dostavlja ga Vijeću studija. Na osnovu pozitivnog izvještaja komisije i odluke Vijeća studija, student može prijaviti temu doktorske disertacije. Studentu se u četvrtom semestru, na osnovu zapisnika sa javne odbrane projekta doktorske disertacije, u prijavu i indeks unosi 20 ECTS bodova koje potpisuje mentor. Deset (10) ECTS bodova studentu u prijavu i indeks upisuje mentor, na osnovu izvještaja mentora o aktivnostima kandidata na doktorskom radu. U četvrtom semestru student treba da ostvari 30 (ECTS) bodova.

U petom semestru 15 (ECTS) bodova na osnovu izvještaja mentora unose se u prijavu i indeks i potpisuje mentor. 15 (ECTS) bodova uz dokaz o učešću, odnosno prihvatanju rada na naučnoj konferenciji, ili uz dokaz da je rad objavljen ili prihvaćen za objavu u referentnom časopisu, u prijavu i indeks studenta, upisuje mentor. U petom semestru student treba da ostvari 30 (ECTS) bodova.

U šestom semestru student pristupa javnoj odbrani doktorskog rada, na osnovu čega ostvaruje 30 ECTS bodova, koje u prijavu i indeks unosi komisija pred kojom je branjena doktorska disertacija. U šestom semestru student treba da ostvari 30 (ECTS) bodova.

Polaznici sa zvanjem magistra nauka oslobođeni su obaveze realiziranja samostalnog istraživačkog projekta u prvom semestru, a 9 ECTS bodova dobijaju na temelju dokumeta iz kojeg se vidi da su odbranili magistarski naučni rad (prije uvođenja Bolonjskog sistema trociklučnog studija). Devet (9) ECTS bodova u prijavu i indeks upisuje potencijalni mentor.

3. Uslovi upisa na studijski program

Pravo upisa na doktorski studij: Historija Bosne i Hercegovine u XIX i XX stoljeću imaju kandidati koji su nakon postdiplomskog (jednogodišnjeg ili dvogodišnjeg) naučnog magistarskog studija stekli diplomu magistra nauka iz oblasti historije (prije uvođenja Bolonjskog sistema trociklučnog studija), te kandidati koji su nakon drugog ciklusa studija stekli diplomu magistra historije, odnosno ostvarili 300 ECTS bodova tokom prvog i drugog ciklusa studija.

Pravo direktnog upisa imaju kandidati koji su kroz prethodni studij ostvarili prosjek ocjena 8,00 ili više. Kandidati koji imaju prosjek ocjena manji od 8,00 mogu se upisati na temelju dvije prethodno pribavljene preporuke uglednih naučnika iz naučne oblasti koja tretira doktorski studij. Kandidati sa prosjekom ocjena manjim od 7,00 ne mogu se upisati na doktorski studij.

Upis na studij vrši se na osnovu javnog konkursa kojeg raspisuje i njegov sadržaj utvrđuje Senat Univerziteta u Tuzli, a na prijedlog Naučno-nastavnog vijeća Filozofskog fakulteta. U slučaju da se na raspisani Konkurs prijavi veći broj kandidata upis se vrši na temelju rang liste kandidata koja se formira na osnovu prosječne ocjene ostvarene na prethodnom ciklusu studija.

4. Način priznavanja rezultata, odnosno broja ECTS bodova kandidatima, ostvarenih tokom sticanja odgovarajućih zvanja na prethodnim završenim ciklusima studija

Kandidatu koji je završio postiplomski studij u trajanju od dvije godine (četiri semestra) i stekao zvanje magistra nauka (mr.sc.) iz područja historije, a koje je kompatibilno sa predmetnim doktorskim studijem priznaje se 60 ECTS bodova. Njegov status, odnosno prava i obaveze u nastavku studija, utvrđuje Naučno-nastavno vijeće Filozofskog fakulteta Univerziteta u Tuzli posebnim aktom. Preostalih 120 (ECTS) bodova kandidat treba ostvariti u skladu sa Pravilnikom o trećem ciklusu studiranja-doktorskom studiju na Univerzitetu u Tuzli.

Kandidat koji je završio postiplomski studij u trajanju od jedne godine (dva semestra) i stekao zvanje magistra nauka iz područja historije upisuju se u prvu godinu (prvi semestar) doktorskog studija. Njegov status, odnosno prava i obaveze su definisani Pravilnikom o trećem ciklusu studiranja-doktorskom studiju na Univerzitetu u Tuzli.




[bookmark: page5]Kandidat koji je završio drugi ciklus studija i stekao diplomu magistar historije upisuju se u prvu godinu (prvi semestar) doktorskog studija. Njegov status, odnosno prava i obaveze su definisani Pravilnikom o doktorskom studiju na Univerzitetu u Tuzli.


5. Uslovi upisa naredne godine studija i trajanje doktorskog studija


Student koji u toku studijske godine ne ostvari 60 ECTS bodova, može prenijeti u narednu godinu studija 10 ECTS bodova ili najviše dva nastavna predmeta/ekvivalent drugih obaveznih oblika nastavnog procesa, ukoliko su vrjednovani i sa više od 10 ECTS bodova. Student u obnovljenoj godini studija izvršava preostale obaveze, bez obaveze ponovnog pohađanja nastave.


Doktorska disertacija vrednuje se sa 90 ECTS bodova.

Treći ciklus studija - Doktorski studij traje tri studijske godine, odnosno šest semestara i vrednuje se sa 180 ECTS bodova. Student trećeg ciklusa studija u obavezi je okončati doktorski studij i odbraniti doktorski rad u roku od šest godina, računajući od akademske godine u kojoj je upisan na studij trećeg ciklusa na Univerzitetu.

Rok se, na zahtjev kandidata, može produžiti najduže za još jednu akademsku godinu, ako postoje opravdani razlozi za produženje, o čemu odluku donosi naučno-nastavno vijeće fakulteta.

6. Prijava, ocjena i odbrana doktorske disertacije

Prijava teme doktorske disertacije podnosi se NNV fakulteta, nakon uspješne javne odbrane projekta doktorske disertacije. Prijava sadrži:

· biografiju doktoranta,
· radni naslov doktorske disertacije,
· uži istraživački domen,
· metodološki pristup,

· ciljeve,

· detaljan pregled stanja u oblasti istraživanja u kojoj je tema definisana
· očekivane naučne rezultate.

Uz prijavu teme kandidat prilaže i dokaz da ima najmanje jedan naučni rad objavljen Univerzitetskom registru domaćih publikacija.

Na osnovu podnesene prijave NNV, NA OSNOVU PRIJEDLOGA Vijeća doktorskog studija, predlaže Senatu Univerziteta sastav komisije za ocjenu podobnosti teme doktorske disertacije i kandidata. Senat Univerziteta, uz prethodno mišljenje Vijeća grupacije imenuje komisiju. Komisija ima 3 ili 5 članova, nastavnika koji imaju naučni stepen doktora nauka od kojih je većina iz naučne oblasti iz koje se prijavljuje tema. Jedan od članova komisije, u pravilu je sa drugog univerziteta. Jedan od predloženih članova komisije je i potencijalni mentor.


Mentor se određuje iz reda vanrednih i redovnih profesora, članova akademije nauka, te osoba u zvanju profesor emeritus iz uže naučne oblasti doktorske disertacije.

Mentor na trećem ciklusu studija kao autor mora imati najmanje jedan naučni rad iz oblasti iz koje je mentor, objavljen u časopisima indeksiranim u međunarodnim naučnim bibliografskim bazama (CC, SCIE, SSCI, AHCI,ERIH, ECON LIT, MathSciNet (Mathematical Reviews). Po ukazanoj potrebi mentor može biti redovni/vanredni profesor koji kao autor ima najmanje tri naučna rada iz oblasti na kojoj je mentor, objavljena u drugim relevantnim časopisima.


[bookmark: page6]Mentor za izradu doktorske disertacije dužan je da pomaže studentu pri izboru metoda naučno-istraživačkog rada, literature, pripremi strukture rada, kao i da mu pruža drugu stručnu pomoć. Mentor koji je preuzeo mentorstvo prije odlaska u penziju, ima pravo dovesti to mentorstvo do kraja.

Komisija za ocjenu podobnosti teme i kandidata doktorske disertacije podnosi NNV izvještaj o podobnosti teme i kandidata. NNV, na osnovu mišljenja Vijeća doktorskog studija utvrđuje prijedlog za usvajanje izvještaja i predlaže mentora.


Na osnovu prijedloga Vijeća doktorskog studija i NNV te prethodnog mišljenja Vijeća gupacije, Senat usvaja izvještaj o podobnosti teme i kandidata doktorske disertacije. Nakon usvajanja Izvještaja, uz prethodnu saglasnost Senata, NNV imenuje mentora za izradu doktorske disertacije.


Doktorant je dužan dostaviti radnu verziju neuvezane doktorske disertacije u četiri primjerka sekretaru Vijeća.


Uz disertaciju doktorant prilaže saglasnost mentora da se rad stavi u proceduru ocjene, kao i dokaz da je objavio ili da mu je prihvaćen najmanje jedan naučni rad iz oblasti teme doktorske disertacije kao uslov da može pristupiti odbrani doktorske disertacije.


Relevantnim radom smatra se rad objavljen u međunarodnim časopisima indeksiranim u međunarodnim bibliografskim bazama.

NNV na osnovu mišljenja Vijeća doktorskog studija utvrđuje prijedlog komisije za ocjenu doktorske disertacije od 3 ili 5 članova od kojih je većina iz oblasti doktorske disertacije. Jedan od članova komisije, u pravilu je sa drugog univerziteta. Senat Univerziteta, uz prethodno mišljenje Vijeća grupacije imenuje komisiju za ocjenu doktorske disertacije.

Komisija za ocjenu doktorske disertacije, nakon što rad pregleda, podnosi NNV preko Vijeća doktorskog studija pismeni izvještaj u roku koji ne može biti duži od 60 dana od dana imenovanja komisije. Komisija za ocjenu doktorske disertacije obavezna je u izvještaju navesti da je kandidat u toku doktorskog studija, iz oblasti teme doktorske disertacije, objavio ili da mu je prihvaćen najmanje jedan naučni rad u publikaciji utvrđenoj Pravilnikom o trećem ciklusu studija (član 33, stav 3 i 4).

U Izvještaju komisija će predložiti da se doktorska disertacija prihvati, odbije ili vrati na dopunu, odnosno izmjenu. Ukoliko se doktorska disertacija vrati na dopunu, odnosno izmjenu, doktorant je dužan postupiti po odluci NNV u roku od šest mjeseci od dana prijema odluke.

U slučaju da NNV vrati doktorsku disertaciju na dopunu, odnosno izmjenu, a doktorant u roku od šest mjeseci od dana prijema obavještenja o takvoj odluci ne postupi po primjedbama i sugestijama i ne dostavi dopunjenu doktorsku disertaciju, NNV donosi odluku da je kandidat odustao od studija.

U slučaju da NNV odbije doktorsku disertaciju, kandidat gubi status studenta doktorskog studija, a prijavljena tema se registrira kao odbijena. Odbijenu temu doktorske disertacije kandidat ne može ponovo prijaviti.

Nakon prihvatanja Izvještaja komisije o ocjeni doktorske disertacije, Senat Univerziteta, uz prethodno mišljenje Vijeća grupacije donosi odluku o imenovanju komisije za odbranu doktorske disertacije.






[bookmark: page7]Jedan od članova komisije, u pravilu je sa drugog univerziteta. Senat Univerziteta utvrđuje mjesto, dan i sat odbrane doktorske disertacije. Javna odbrana se organizuje u roku koji ne može biti kraći od 30 dana od dana imenovanja komisije. Komisija ima 3 ili 5 članova, od kojih je većina članova komisije koja je pregledala doktorsku disertaciju i iz naučne oblasti iz koje se brani doktorska disertacija. O javnoj odbrani doktorske disertacije, Sekretarijat Univerziteta obavještava javnost preko svoje oglasne table, oglasne table Fakulteta i WEB stranice Univerziteta. Obavještenje o javnoj odbrani sadrži: ime i prezime doktoranta, naziv doktorske disertacije, mjesto i vrijeme odbrane disertacije, sažetak doktorske disertacije.

Javna odbrana doktorske disertacije pred komisijom ima sljedeći tok:

Predsjednik komisije iznosi podatke i informacije o doktorantu, podatke o njegovim naučnim i stručnim radovima kao i podatke o ispunjavanju uvjeta za odbranu doktorske disertacije. Mentor daje kratki prikaz rada i čita izvod iz izvještaja komisije za ocjenu disertacije na osnovu čega je Senat prihvatio doktorsku disertaciju.

Doktorant iznosi kraći rezime, rezultate i zaključke do kojih je došao, a nakon čega članovi komisije postavljaju pitanja.

Komisija za odbranu doktorske disertacije, nakon provedenog postupka, donosi odluku da li je doktorant odbranio ili nije odbranio doktorsku disertaciju.
Predsjednik komisije saopštava odluku i javno proglašava rezultate odbrane.

O toku javne odbrane doktorske disertacije vodi se zapisnik koji potpisuju članovi komisije i zapisničar. Sastavni dio zapisnika su pitanja postavljena doktorantu tokom odbrane disertacije. Doktorska disertacija je javna i može se objaviti nakon odbrane.

Nakon uspješne odbrane doktorske disertacije kandidat je dužan u roku od mjesec dana uvezati rad i predati u dovoljnom broju uvezanih primjeraka doktorske disertacije. Po jedan primjerak rada pripada: Narodnoj i univerzitetskoj biblioteci u Tuzli, fakultetskoj biblioteci, članovima komisije, Sekretarijatu Organizatora studija, odnosno Univerziteta, po jedan primjerak ostalim ustanovama shodno Zakonu o bibliotečkoj djelatnosti.


Prije koričenja disertacije, kandidatu se, u potrebnom broju primjeraka dostavlja odluka o odbrani disertacije. Odluka se u pravilu uvezuje ispred sadržaja.

Diplomu doktora društvenih nauka iz područja historije stiče student koji je položio sve ispite utvrđene nastavnim programom doktorskog studija i odbranio doktorsku disertaciju na način propisan Statutom Univerziteta i Pravilnikom.


Uz diplomu se izdaje i dodatak diplomi koji sadrži detaljan uvid u nivo, prirodu, sadržaj, sistem i pravila studiranja i postignute rezultate tokom studija.

7. Nastavni plan studijskog programa, sa pregledom obaveznih i izbornih nastavnih predmeta po godinama studija, sa brojem sati potrebnih za realizaciju nastavnog plana i pripadajućim brojem ECTS bodova

7.1. Obavezni predmeti


	R.br.
	Naziv predmeta
	Semesta
	Broj sati
	ECTS

	
	
	r
	
	

	
	
	
	
	

	sv 01   Metodologija naučnoistraživačkog rada
	I
	30/120
	7

	
	Migracije stanovništva i vjersko-nacionalni odnosi
	
	
	

	sv 02
	u Bosni i Hercegovini tokom XIX stoljeću
	I
	30/120
	7

	
	Bosna i Hercegovina XIX  i XX stoljeća u
	
	
	

	sv 03
	kontekstu evropske historije
	I
	30/120
	7

	
	Nacionalno-politički odnosi u Bosni i Hercegovini
	
	
	7

	sv 04
	u XX stoljeću
	II
	30/120
	



Na svim predmetima planirano je 30 sati predavanja i 120 sati samostalnog rada studenta.

	R.br.
	Naziv predmeta
	Semesta
	Broj sati
	ECTS

	
	
	r
	
	

	
	
	
	
	
	

	
	
	Privredne prilike u  Bosni i Hercegovini u XIX
	
	
	7

	sv 05
	stoljeću
	II
	30/120
	

	
	
	
	
	
	

	
	
	Odnosi Bosne i Hercegovine i susjeda u XIX
	
	
	7

	sv 06
	stoljeću
	II
	30/120
	

	
	
	Srpska i hrvatska  politika prema  Bosni  i
	
	
	

	sv 07
	Hercegovini u XX stoljeću
	II
	30/120
	7

	sv 08
	Bosna i Hercegovina u Drugom svjetskom ratu
	II
	30/120
	7

	sv 09
	
	Migracije i Bosna I Hercegovina u XX stoljeću
	II
	30/120
	7



Polaznik bira dva od pet ponuđenih izbornih predmeta. Svaki izborni predmet donosi mu 7 ECTS bodova.

8. Način provjere znanja studenata, odnosno način izvršavanja obaveza utvrđenih studijskim programom

Provjeru znanja i izvršenja obaveza studenata predviđenih studijskim programom vrši predmetni nastavnik, a na način predviđen silabusom za određeni predmet.

9. Akademska titula, odnosno naučno zvanje koje se stiče završetkom doktorskog
studija

Sa završetkom doktorskog studija student stiče naučno zvanje: Doktor društvenih nauka iz područja historije.

Uz diplomu se izdaje i dodatak diplomi, a radi detaljnijeg uvida u nivo, prirodu, sadržaj, sistem i pravila studiranja, te postignute rezultate tokom studija.

10. Kompetencije i vještine koje se stiču završetkom doktorskog studija

Student koji završi treći ciklus studija-doktorski studij stiče kompetencije za samostalan i timski naučnoistraživački rad iz područja društvenih nauka, naučno polje historija. Ujedno, isti (student) stiče formalne i, još važnije, funkcionalne uslove za rad u različitim naučnim i visokoškolskim ustanovama, ali i u raznim drugim djelatnostima u kulturi, privredi, javnoj upravi, privatnom sektoru i dr.

Osim toga, po završetku studija student će biti osposobljen da:

· sistematično razumije područje studija i da vlada vještinama i metodama istraživačkog rada u vezi sa zadatim područjem;

· definiše studijski projekat istraživanja, a zatim provede istraživanje u skladu sa metodologijom naučno-istraživačkog rada u oblasti historijske nauke;

· originalnim istraživanjem da vlastiti naučni doprinos koji proširuje granice spoznaje u datoj oblasti;

· izvrši kritičku analizu, vrednuje i sintetizuje nova saznanja;

· komunicira sa kolegama, širom naučnom zajednicom i društvom, u vezi sa svojim područjem stručnog i naučnog znanja:

· nastavi naučna istraživanja, te da bude pokretač i nosilac društvenog napretka zasnovanog na znanju.

· sposobnost stvaranja i prezentiranja validnih i vjerodostojnih sudova o kompleksnim temama u okvirima relevantne društvene, znanstvene i etičke odgovornosti,

· sposobnost uključivanja u sistem obrazovnog i naučno-istraživačkog rada u sistemu visokog obrazovanja.



[bookmark: page9]11. Lista nastavnika koji izvode nastavu na doktorskom studiju


Nastavnik	Predmet

Dr. sc. Sead Selimović, vanr. prof.     Metodologija naučnoistraživačkog rada Dr. sc. Izet Šabotić, vanr. prof.
	Dr. sc. Senaid Hadžić, red. prof.
	Migracije stanovništva i vjersko-nacionalni odnosi

	
	u Bosni i Hercegovini tokom XIX stoljeću

	
	

	Dr. sc. Izet Šabotić, vanr. prof.
	Bosna i Hercegovina XIX  i XX stoljeća u

	Dr. sc. Sead Selimović, vanr. prof.
	kontekstu evropske historije

	Dr. sc. Adnan Jahić, red. prof.
	Nacionalno-politički odnosi u Bosni i Hercegovini

	
	u XX stoljeću

	Dr. sc. Izet Šabotić, vanr. prof.
	Privredne prilike u  Bosni i Hercegovini u XIX

	
	stoljeću

	Dr. sc. Senaid Hadžić, red. prof.
	Odnosi Bosne i Hercegovine i susjeda u XIX

	
	stoljeću

	
	

	Dr. sc. Denis Bećirović, vanr.prof.
	Srpska i hrvatska politika prema  Bosni  i

	
	Hercegovini u XX stoljeću

	Dr. sc. Adnan Jahić, red. prof.
	Bosna i Hercegovina u Drugom svjetskom ratu

	Dr. sc. Adnan Velagić, red. prof.
	

	Dr. sc. Sead Selimović. vanr. prof.
	Migracije i Bosna i Hercegovina u XX stoljeću

12. Nastavni programi predmeta (silabusi)

12.1. Obavezni predmeti


	Naziv predmeta  METODOLOGIJA NAUČNOISTRAŽIVAČKOG RADA
	ECTS

	
	7

	Ukupan broj sati u semestru:  30 P + 0 V 

	Semestar: 1
	Predavanja: 2
	Vježbe (A+L) : 0

	Cilj kolegija:
- Ovladati osnovnim teorijskim konceptima istraživanja, razumijevanja i prezentovanja historije Bosne i Hercegovine 19. i 20. stoljeća,
-  Usvojiti potrebna znanja i vještine za izradu samostalnih istraživačkih projekata iz područja historije Bosne i Hercegovine 19. i 20. stoljeća,
-  Ovladati istraživačkim metodama i tehnikama specifičnim za historiju Bosne i Hercegovine u 19. i 20. stoljeću,
-  Ovladati standardima akademskog pisanja i tehničke obrade rada,
- Pripremiti studenta za kreiranje prijave doktorskog rada.

	Sadržaj / struktura predmeta: 
Uvod u metodologiju naučno-istraživačkog rada,Relevantne značajke o nauci, naučnoj djelatnosti i istraživanju, Klasifikacija nauke i naučne kategorije, Naučna, naučnostručna i stručna djela, Pojam i vrste naučnih djela,Metodologija naučnog istraživanja,Pojam i klasifikacija naučnih metoda, Historijska metoda,Metoda indukcije i dedukcije,Statistička metoda, Metoda komparativne analize, Pisanje istraživačkog projekta, Izbor teme istraživanja, Eksplikacija teme, Postavljanje hipoteze i njena provjera,  Predmet, cilj i zadaci istraživanja, Tehnike i postupci istraživanja, Društvena opravdanost teme, Istraživanje izvora i literature, Kritika izvora i literature, analiza, Sinteza, pisanje teksta
Izvještaj (ekspozicija), Tehnička obrada rada. Pisanje izvještaja – akademski standardi.

	Literatura:
Šamić, Midhat: Kako nastaje naučno djelo, Sarajevo 1991.; 
Šerbo, Rastoder: Buduća prošlost, Uvod u istoriju sa osnovama istoriografije, CID, Podgorica, Filozofski fakultet Nikšić 2011.; 
Gros, Mirjana: Historijska znanost, Zagreb 1980; 
Gros, Mirjana: Suvremena historiografija, korijeni, postignuća, traganja, Zagreb 1996 ; 
Filipović, Muhamed: Metodologija znanosti i znanstvenog rada, Sarajevo 2004; 
Habermans, Jirgen: Saznanje i interes, Beograd 1975; 
Termiz, Dževad: Metodologija društvenih nauka, Lukavac 2009; 
Mesihović, Nijaz: Uvod u metodologiju društvenih nauka, Sarajevo 2003; 
Vujević, Miroslav: Uvođenje u znanstveni rad u području društvenih znanosti, Zagreb 1990; 
Djilji, Djan Antonio: Kako se istražuje, Školska knjiga, Zagreb 1974; 
Ilić, Miloš: Naučno istraživanje. Opšta metodologija, Beograd 1994; 

Kamberović, Husnija: Historiografija u Bosni i Hercegovini u službi politike, Zagreb: Srednja Europa, 2012.




	Naziv predmeta:    MIGRACIJE STANOVNIŠTVA I VJERSKO-NACIONALNI ODNOSI  U BOSNI I HERCEGOVINI TOKOM XIX STOLJEĆA
	ECTS

	
	7

	Ukupan broj sati u semestru:  30 P + 0 V 

	Semestar: 1
	Predavanja: 2
	Vježbe (A+L) : 0

	Cilj kolegija:
Usvojiti osnovna znanja o migracionim kretanjima i konfesionalnim odnosima na prostoru Bosne i Hercegovine tokom 19. stoljeća; Usvojiti potrebna znanja o uzrocima migracionih kretanja, vrstama migracija. Rezultatima i posljedicama migracija; Ovladati potrebnim znanjima o konfesinalnim odnosima, vrstama konfesija,promjenama u konfesionalnoj strukturi stanovništva, uzrocima koji su dovodili do promjena; Usvojiti potrebna znanja o vanjskim utjecajima na migraciona kretanja; Usvojiti potrebna znanja o specifičnosti migracionih kretanja i konfesionalnih odnosu u Bosni i Hercegovini u odnosu na susjede; Ovladati potrebnim znanjima o odnosu BiH prema susjedima; Ovladati potrebnim znanjima o odnosu Bosne i Hercegovine prema centralnoj osmanskoj vlasti u Istanbulu; Osposobiti studente za istraživački rad iz historije Bosne i Hercegovine 19. stoljeća kroz prizmu istraživanja, proučavanja i poimanja.

	Sadržaj / struktura predmeta: 
- Bosna i Hercegovina na prelazu iz 18. u 19. stoljeće; Bosna i Hercegovina i susjedi 
- Bosna i Hercegovina i centralna osmanska vlast; Bune i ustanci 
- Pokret za autonomiju Bosne i Hercegovine (Husein kapetan Gradaščević i Ali aga Rizvanbegović); -  - Agrarno pitanje i pokreti hrišćana; Nacionalni pokreti; Ekonomske prilike 
- Socijalna struktura stanovništva 
- Konfesionalni odnosi 
- Migraciona kretanja 
- Kraj osmanske vlasti 
- Organizacija otpora austrougarskoj okupaciji 
- Berlinski kongres 
- Tok okupacije Bosne i Hercegovine

	Literatura:
Bandžović Safet, Bošnjaci i deosmanizacija Balkana,Sarajevo 2012; 
Bandžović Safet, Iseljavanje muslimanskog stanovništva iz Srbije i Crne Gore tokom XIX stoljeća, Sarajevo 1998. 
Šljivo Galib, Bosna i Hercegovina 1788.-1812, Banjaluka 1992; 
Šljivo Galib, Bosna i Hercegovina 1813.-1826,  Banjaluka 1985, 19882; 
Šljivo Galib, Bosna i Hercegovina 1827.-1849 Banjaluka 1988; Šljivo Galib, Bosna i Hercegovina 1849.-1853; Banjaluka 19902. Sarajevo 19771; Tešanj 2005; 
sŠljivo Galib, Bosna i Hercegovina 1854.-1860, Landshut 1998; 
Šljivo Galib, Bosna i Hercegovina 1861.-1869, Tešanj 2005; 
Šljivo Galib, Bosna i Hercegovina 1869.-1878., Orašje 2011; 
Selimović Sead, Hadžić Senaid, Tuzlanski kraj 1851.-1991. Demografske i socijalne promjene, Tuzla 2007; 
Altermatt Urs, Etnonacionalizam u Evropi, Sarajevo 1997. 
Senaid Hadžić, Bosna i Hercegovina u vrijeme pojave (veliko)nacionalnih ideja, Tuzla 2016.
Kamberović, Husnija: Historiografija u Bosni i Hercegovini u službi politike, Zagreb: Srednja Europa, 2012.

	Naziv predmeta   BOSNA I HERCEGOVINA XIX  I XX STOLJEĆA U  KONTEKSTU EVROPSKE HISTORIJE
	ECTS

	
	7

	Ukupan broj sati u semestru:  30 P + 0 V 

	Semestar: 1
	Predavanja: 2
	Vježbe (A+L) : 0

	Cilj kolegija:
- Usvojiti osnovna znanja, upoznati i ukazati studentima na najvažnije procese i događaje vezane za evropsku prošlost i njihov uticaj na prilike u Bosni i Hercegovini u 19. i 20. stoljeću; Ukazati na značaj i uticaj reformskih procesa na prilike u Bosanskom ejaletu koje je provodila Porta u prvim desetljećima XIX stoljeća; Ukazati na značaj Francuske građanske revolucije i na njen odraz na zbivanja i prilike u Bosanskom ejaletu u prvim desetljećima XIX stoljeća; Ovladati potrebnim znanjima vezanim za Istočno pitanje sa naznakama posebnih interesa evropskih sila i uticaja istih na procese i događaje koji se odnose na prilike u Bosanskom ejaletu; Usvojiti potrebna znanja vezana za uticaj revolucija u evropskim zemljama iz 1848/1849 godine na zbivanja u Bosanskom ejaletu, te bliže ukazati na odnos evropskih zemalja prema Bosanskom ejaletu u ovom periodu. Ukazati na značaj nacionalnih pokreta u drugoj polovini XIX stoljeća i uticaj istih na prilike u Bosanskom ejaletu.

	Sadržaj / struktura predmeta: 
Reformski procesi u Osmanskom carstvu i njihov uticaj na prilke u Bosanskom ejaletu u prvim decenijama XIX stoljeća; Francuska građanska revolucija i njen uticaj na prilke u Bosanskom ealetu.; Bečki kongres i Sveta alijansa i Bosanski ejalet; Istočno pitanje i Bosanski ejalet u XIX. stoljeću. Uticaj revolucija evropskih zemalja iz 1848/1849 na prilike u Bosanskom ejaletu; Nacionalni pokreti i pitanje Bosanskog ejaleta u XIX stoljeću; Odnos i uticaj velikih seila na prilike u Bosanskom ejaletu u drugoj polovini XIX stoljeća; Odnos Austrije i Rusije prema Bosanskom ejaletu u drugoj polovin XIX stoljeća. Odnos Srbije i Crne Gore prema Bosanskom ejaletu u drugoj polovini XIX stoljeća.
Bosna i Hercegovina u vrijeme austrougarske uprave sa posebnim osvrtom na uticaj evropskih sila na prilike u Bosni i Hercegovini. Prvi svjetski rat i Bosna i Hercegovina. Uloga međunarodne zajednice u stvaranju Kraljevstva Srba, Hrvata i Slovenaca. Bosna i Hercegovina između dva svjetska rata u kontekstu evropske historije: Velike sile i Balkan Drugi svjetski rat i Bosna i Hercegovina.

	Literatura:

Almond. I, Historija predstavljanja islama u zapadnjačkoj misli, Sarajevo 2011.; 
Balić Smail, Kultura Bošnjaka. Muslimanska komponenta, Zagreb 1994; 
Balkanski ratovi, uredili V. Kolev-Ch. Koulouri, Zagreb 2007; 
Banac Ivo, Nacionalno pitanje u Jugoslaviji, Zagreb 1988; 
Bandžović Safet, Bošnjaci i deosmanizacija Balkana, Sarajevo 2013; 
Bandžović Safet, Deosmanizacija Balkana i Bošnjaci, Sarajevo 2013;
Bandžović Safet, Bošnjaci i Turska, Sarajevo 2014; 
Berić Dušan, Srpsko pitanje i politika Austrougarske i Rusije 1848-1878, Beograd 2000; 
Evans. A. Dž, Ilirska pisma, Banjaluka 2008;
 Filandra Šaćir, Bošnjačka politika u XX stoljeću, Sarajevo 1998.
Guč. P.Dž, Diplomatska historija moderne Evrope 1878-1919, Beograd 1933.
Hadžić Osman Nuri, Muslimansko pitanje, Zagreb 1992.
Hadžić Senaid, Selimović Sead, Kultura i tradicija u Bosni i Hercegovini-višemilenijski kontinuitet, Tuzla 2012.
Hadžijahić Muhamed, Od tradicije do identiteta. Geneza nacionalnog pitanja bosanskih Muslimana, Sarajevo 1974.





	Naziv predmeta    NACIONALNO-POLITIČKI ODNOSI U BOSNI I HERCEGOVINI U XX STOLJEĆU
	ECTS

	
	7

	Ukupan broj sati u semestru:  30 P + 0 V 

	Semestar: 2
	Predavanja: 2
	Vježbe (A+L) : 0

	Cilj kolegija:
Omogućiti studentima da steknu saznanja o dinamici i sadržajnosti nacionalno-političkih odnosa u Bosni i Hercegovini u različitim državno-pravnim porecima u XX stoljeću, o odnosima političkih, vojnih i vjerskih elita prema nacionalnom pitanju u Bosni i Hercegovini u XX stoljeću, kao i da steknu uvide u načine i metode rješavanja nacionalnog pitanja u Bosni i Hercegovini od strane različitih političkih subjekata u Bosni i Hercegovini i Jugoslaviji.

	Sadržaj / struktura predmeta: 
Uvod u predmet. Nacionalno pitanje u Habsburškoj monarhiji. Aneksija Bosne i Hercegovine, ustavno razdoblje i nacionalno-politički savezi saborskih grupa.;  Jugoslavensko pitanje u Prvom svjetskom ratu. Napetosti i saradnja bosanskohercegovačkih političkih grupa. Kraljevina Srba, Hrvata i Slovenaca. Gubitak nacionalno-političke ravnoteže austrougarskog razdoblja. Napetosti JMO i radikala. Srpska dominacija i hrvatsko pitanje. Nacionalno-političke suprotnosti u diktaturi (1929-1935). Integralno jugoslavenstvo kao instrument srpske političke hegemonije. JRZ kao rješenje i novi poticaj muslimansko-pravoslavnog spora. Zaoštravanja pred Drugi svjetski rat: pobornici i protivnici autonomije Bosne i Hercegovine. Aprilski rat, okupacija i NDH. Teror i zatiranje kao instrument promjene nacionalnih odnosa. Srbi, Bošnjaci i Hrvati u vrtlogu ratnog inferna. Vojne formacije i politički ciljevi. ZAVNOBIH kao iskorak u pravcu ravnopravnosti naroda. Propast građanske politike i novi vidovi represije. Nacionalno pitanje u socijalizmu. Stigmatizacija nacionalnog – nacionalna prava pod pritiskom komunističke vlasti. Bošnjaci između nominalnog i sadržajnog identiteta. Demokratija i višestranačje. Pojava „nacionalnih“ stranaka ili povratak u kasne tridesete. Rastakanje ustavnog poretka Bosne i Hercegovine i apsolutizacija nacije. Napetosti nacionalnog i građanskog.

	Literatura:

- Socijalistička republika Bosna i Hercegovina [separat iz II izdanja Enciklopedije Jugoslavije], Zagreb, 1983.
- N. Šehić, Bosna i Hercegovina 1918-1925, Sarajevo, 1991; A. Purivatra, Jugoslavenska muslimanska organizacija u političkom životu Kraljevine Srba, Hrvata i Slovenaca, Sarajevo, 1974.; I. Banac, Nacionalno pitanje u Jugoslaviji (porijeklo, povijest, politika), Zagreb, 1995.; M. Bojić, Historija Bosne i Bošnjaka (VII-XX vijek), Sarajevo, 2001.
- A. Jahić, Islamska zajednica u Bosni i Hercegovini za vrijeme monarhističke Jugoslavije (1918-1941) , Zagreb, 2010.
- E. Redžić, Bosna i Hercegovina u Drugom svjetskom ratu, Sarajevo, 1998. 
- F. Jelić-Butić, Ustaše i Nezavisna Država Hrvatska 1941-1945, Zagreb, 1977.
- 1941. u istoriji naroda Bosne i Hercegovine, Sarajevo, 1973.
- M. Imamović, Historija Bošnjaka, Sarajevo, 1997.
- A. Jahić, Vrijeme izazova. Bošnjaci u prvoj polovini XX stoljeća, Zagreb – Sarajevo, 2014.
- E. Redžić, Bosna i Hercegovina u Drugom svjetskom ratu, Sarajevo 1998.






12.2. Izborni predmeti


	Naziv predmeta     PRIVREDNE PRILIKE U BOSNI I HERCEGOVINI U XIX STOLJEĆU
	ECTS

	
	7

	Ukupan broj sati u semestru:  30 P + 0 V 

	Semestar: 2
	Predavanja: 2
	Vježbe (A+L) : 0

	Cilj kolegija:
Usvojiti osnovna znanja, upoznati i osposobiti studente sa najbitnijim procesima i događajima, uzrocima i posljedicama vezanim za privredne prilike u Bosanskom ejaletu u XIX. stoljeću. Posebnu pažnju posvetiti najbitnijim procesima vezanim za reforme započete u vrijeme vladavine sultana: Selima III (1789-1807), Mahmuda II (1808-1839) i sultana Abdul Medžida (1839-1861); Ukazati na posljedice u oblasti privrede koje su rezultat sve intenzivnijih pritisaka na Osmansko carstvo od strane velikih evropskih sila, a posebno Austrije i Rusije, koje su nejneposrednije bile zainteresirane za podjelu teritorija Osmanskog carstva; Ovladati potrebnim znanjima vezanim za uticaj sloma Pokreta za autonomiju Bosne i ukidanja kapetanija na privredna kretanja u Bosanskom ejaletu; Usvojiti potrebna znanja vezana za donošenje Hatišerifa od Gilhhane i početak tanzimatskih reformi, koje su imale za cilj uređenje odnosa u Osmanskom carstvu, te poboljšanje privrednih prilka; Upoznati studente sa uticajem tanzimatskih reformi na agrarne odnose.

	Sadržaj / struktura predmeta
Prilike u Osmanskom carstvu krajem XVIII i početkom XIX stoljeća. Odraz reformskih procesa na privredne prilike u Bosanskom ejaltetu početkom XIX stoljeća. Reformski procesi i administrativno-teritorijalne promjene u Bosanskom ejaletu. Uticaj ukidanja jenjičera, sloma Pokreta za autonomiju Bosne i ukidanje kapetanija na privredne prilike u Bosanskom ejaletu. Reforme u oblasti agrara nakon donošenja Hatišerifa od Gillhane. Posljedice pohoda Omer-Lutvi-paše na privredne prilike u Bosanskom ejaletu.  Privredne prilike u Bosanskom ejaletu u vrijeme namjesnikovanja Osman Šerif-paše. Bune i ustanci; Agrarni odnosi (čifčijski odnosi). Položaj seljaštva; Razvoj gradske privrede. Razvoj trgovine i zanatstva. Prvi manifakturni oblici rada. Razvoj infrastrukture. Privredne prilike u Bosanskom vilajetu u vrijeme Istočne krize.


	Literatura:

Aličić S. Ahmed, Uređenje Bosanskog ejaleta od 1789. do 1878. godine, Sarajevo 1983; Alajbegović Ibrahim – Pečevija, Historija 1520-1576, Sarajevo 2000; Bandžović Safet, Bošnjaci i deosmanizacija Balkana, Sarajevo 2013; Berić Dušan, Ustanak u Hercegovini 1852-1862., Novi Sad 1994. Bojić Mehmedalija, Historija Bosne i Bošnjaka (VII-XX vijek), Sarajevo 2001; Čubrilović Vasa, Bosanski ustanak 1875-1878, Beograd 1930; Dutina Todor, Mastilović Dragan, Hercegovina kroz vijekove, Bileća 2012; Ekmečić Milorad,Ustanak u Bosni 1875-1878, Sarajevo 1973; Evans Artur, Ilirska pisma, Sarajevo 1967; Hammer Joseph von, Historija turskog-osmanskog carstva, Zagreb 1979.Hrnić Vojislav, Kmetsko pitanje u Bosni i Hercegovini,, Sarajevo 1911. Ihsanoglu Ekmeleddin, Historija Osmanske države i civilizacije, Sarajevo 2004. Jukić Frano, Sabrana djela, Sarajevo 1873. Kamberović Husnija, Begovski zemljišni posjedi u Bosni i Hercegovini, Zagreb 2003. Kruševac Todor, Od narodnog ustanka do austrougarske okupacije, Sarajevo 1948.





	Naziv predmeta     ODNOSI BOSNE I HERCEGOVINE I SUSJEDA U XIX STOLJEĆU
	ECTS

	
	7

	Ukupan broj sati u semestru:  30 P + 0 V 

	Semestar: 2
	Predavanja: 2
	Vježbe (A+L) : 0

	Cilj kolegija:
Razvijanje općih i specifičnih kompetencija (znanja i vještina); Cilj je da se kod studenata razvija kritički smisao za razumijevanje temeljnih procesa, struktura i fenomena historije 19. stoljeća, te europskih regija i bosanskohercegovačkog okruženja. Tokom studiranja ovog predmeta (Odnosi BiH i susjeda u 19. stoljeću) studenti treba da usvoje - steknu opća i posebna znanja o historiji 19. stoljeća (od 1791. do 1878. godine) i postupne izgradnje novog/modernog društva, moderne nacije i nacije-države, a posebno o vezama i odnosima Bosne i Hercegovine s drugim narodima, nacijama, kulturama, društvima i ideologijama u regiji Jugoistočna Evropa; Ovladati potrebnim znanjima o odnosu Bosne i Hercegovine prema susjedima, Ovladati potrebnim znanjima o odnosu Bosne i Hercegovine prema centralnoj osmanskoj vlasti u Istanbulu, - Osposobiti studente za istraživački rad iz historije BiH 19. stoljeća kroz prizmu istraživanja, proučavanja i poimanja osnosa u 19. stoljeću kao kompleksnog historijskog pitanja.


	Sadržaj / struktura predmeta
Gradivo obuhvata razdoblje od 1791.do 1878. godine. Komparativnim pristupom bit će izučeni : društveni, politički i ekonomski procesi u Bosni i Hercegovini i susjedstvu tokom 19. stoljeća. Težište je na : historiji društva, kulture, ideologija. Građanske revolucije,  građansko društvo: porijeklo, struktura, razvoj . Izgradnja i razvoj modernih nacija i nacija – država.  Ideologije i doktrine.  Nacionalni pokreti : pojava, struktura, organizacija i razvoj.  Nacionalni programi i mogućnosti njihovog ostvarenja –realizacije.  Izgradnja nacionalnih vrijednosti : kulturnih, privrednih, političkih, državnih, školskih, institucionalnih. Bosna i Hercegovina i centralna osmanska vlast – odumiranje timarsko-spahijskog sistema. Srpska i hrvatska ekspanzionistička koncepcija.  Bune i ustanci.  Agrarno pitanje i pokreti hrišćana

	Cilj kolegija:
- steći saznanja o obimu istraženosti odnosa srpske i hrvatske politike prema Bosni i Hercegovini u XX stoljeću u okvirima historijske literature; 
- steći neophodne uvide o stanju primarnih izvora kao pretpostavke naučnog istraživanja predmetnih tema; 
- upoznati se sa težišnim problemima u historiografskoj obradi tema iz problematike predmeta; 
- steći saznanja o odnosima političkih, vojnih i vjerskih elita u Srbiji i Hrvatskoj prema Bosni i Hercegovini u XX stoljeću; 
- poboljšati sposobnosti postdiplomaca vezane za kontinuirani rad, omogućiti postdiplomcima aktivno učešće u aktivnostima i obavezama kroz interaktivan nastavni pristup.


	Sadržaj / struktura predmeta
Uvod u predmet. Srspka i hrvatska politika prema Bosni i Hercegovini uoči Prvog svjetskog rata. Srspka i hrvatska politika prema Bosni i Hercegovini u Prvom svjetskom ratu. ”Veliko”i ”malo” rješenje. Niška deklaracija. Krfska deklaracija. Ženevska deklaracija. Srpska i hrvatska politika prema Bosni i Hercegovini između dva svjetska rata.Osnove nacionalnih i političkih stremljenja. Vidovdanski sistem. Šestojanuarski sistem. Oktroirani ustav. Integralno jugoslavenstvo kao instrument srpske političke hegemonije. Srpska dominacija i hrvatsko pitanje. Sporazum Cvetković – Maček. Reakcije na Sporazum Cvetković – Maček.  Srpska i hrvatska politika prema Bosni i Hercegovini tokom Drugog svjetskog rata. Odnos Četničkog pokreta prema BiH. Nezavisna država Hrvatska i BiH. Genocid u BiH. Antifašistički pokret i BiH. Srpska i hrvatska politika prema Bosni i Hercegovini tokom avnojevske Jugoslavije. Srpska i hrvatska politika prema Bosni i Hercegovini od 1991. do 1995.godine. Srpska i hrvatska politika prema Bosni i Hercegovini nakon Dejtonskog mirovnog sporazuma

	Cilj kolegija:
Omogućiti studentima da steknu saznanja o položaju Bosne i Hercegovine i njenog stanovništva u sistemima okupacije, satelitskih tvorevina i novih državno-pravnih oblika tokom Drugog svjetskog rata, da steknu saznanja o opsegu i implikacijama zločina u Drugom svjetskom ratu te da razumiju međunacionalne odnose i glavna stremljenja sukobljenih vojno-političkih pokreta i grupa.


	Sadržaj / struktura predmeta
Drugi svjetski rat – literatura, rasprave, kontroverze; Aprilski rat, okupacija Jugoslavije i stvaranje NDH. Poglavnik i ustaški pokret. Novipolitičko-nacionalni obrasci. Teror i zločini nad pravoslavnim stanovništvom. Pukotine uodnosima muslimana i katolika. Položaj vjerskih zajednica. Ponašanje političkih i vjerskih elita; Četništvo i četnički pokret. Homogena Srbija. Genocid nad Bošnjacima. Promjena kursa 1943. Muslimanska nacionalna vojna organizacija. Kongres u selu Ba; Ustanak. NOP i KPJ u Drugom svjetskom ratu. NOP i nacionalno pitanje. Obnova državnosti Bosne i Hercegovine. AVNOJ i ZAVNOBIH. Pitanje mobilizacije u partizanske formacije; Okupacijski sistemi u BiH. Talijansko-hrvatske suprotnosti. Mobilizacija u 13. SS diviziju;  Ideja autonomije Bosne i Hercegovine u Drugom svjetskom ratu. Muslimanski oslobodilački pokret Muhameda Pandže. Muslimanske milicije i zeleni kadar; Zločini i demografski gubici; Kraj rata i uspostava komunističke vlasti. Protukomunističke grupe i konsolidacija novog političko-društvenog poretka.

	Cilj kolegija:
- Ovladati osnovnim   uzrocima i posljedicama migracija u prvoj deceniji 20. stoljeća, migracijama pod utjecajem balkanskih ratova i migracijama u Prvom svjetskom ratu,
- Usvojiti znanja o migracijama i Bosni i Hercegovini između dva svjetska rata i u Drugom svjetskom ratu koristeći se historijskim izvorima prvog reda i relevantnom literaturom,
- Ovladati znanjem o migracijama u periodu 1945-1992. godine,
- Usvojiti  znanja  o  migracijama  u  periodu  agresije  na  međunarodno  priznatu  Republiku  Bosnu  i Hercegovinu, te o migracijama od 1996. godine.



	Sadržaj / struktura predmeta
Migracije u prvoj deceniji 20. stoljeća.  Migracije pod utjecajem balkanskih ratova. Prvi svjetski rat i migracije. Migracije između dva svjetska rata.  Drugi svjetski rat i migracije.  Migracije u periodu 945-1992. godine.  Agresija na Bosnu i Hercegovinu i migracije. Migracije od 1996. godine.

